
BULETIN INFORMATIV 

Trajnim 5-ditor për personelin e Drejtorisë së Standardeve Profesionale me 
temë “Forcimi i Integritetit dhe Përmirësimi i Vlerësimit të Performancës “ 

Ekipi i Menaxhimit të Programit SCPA, 
së bashku me ekspertë të Ministrisë së 
Brendshme dhe ASPA (Shkolla 
Shqiptare e Administratës Publike), 
organizuan një trajnim 5-ditor për 
personelin e Drejtorisë së Standardeve 
Profesionale (DSP), me temë "Forcimi i 
Integritetit dhe Përmirësimi i 
Vlerësimit të Performancës në Policinë 
e Shtetit". 

Zoti Ansi Shundi, Drejtor i Programit 
SCPA dhe zoti Dhimitraq Ziu , Drejtori i 
Drejtorisë së Standardeve 
Profesionale, përshëndetën 
pjesëmarrësit në trajnim dhe theksuan 
rëndësinë e këtij aktiviteti.  

Ata, së bashku me lektorët, ndanë 
pikëpamjet e tyre mbi mënyrën se si ky 
trajnim mund të mbështesë personelin 
e DSP-së për të përmirësuar 
kapacitetet dhe aftësitë e tyre në 
përmbushjen e detyrave të 
përditshme. 

Programi i trajnimit është hartuar për 
të forcuar kapacitetin e drejtorisë në 
mbikëqyrjen, vlerësimin dhe 
mbështetjen efektive të strukturave të 
policisë, si në nivelin qendror ashtu 
dhe në atë lokal.  

Trajnimi përfshin module teorike dhe 
ushtrime praktike, duke siguruar një 
kombinim të njohurive teorike, 
mjeteve praktike dhe parimeve etike, 
të përshtatura për përgjegjësitë 
specifike të pjesëmarrësve.  

Theksi i trajnimit është në zhvillimin e 
aftësive, me fokus në fusha si vlerësimi 
i performancës, menaxhimi i ankesave 
dhe procedurat disiplinore, që janë 
thelbësore për sigurimin e 
transparencës, drejtësisë dhe 
efikasitetit në kuadër të Policisë së 
Shtetit. 

Gjatë këtyre pesë ditëve, lektorët, në 
bashkëpunim me pjesëmarrësit, u  
përqendruan në shkëmbimin e 
praktikave më të mira dhe përvojave 
në fusha të tilla si kuptimi i 
standardeve, kritereve dhe 
procedurave për vlerësimin e 
performancës, promovimi i 
standardeve etike për të forcuar 
transparencën dhe llogaridhënien, dhe 
rritja e aftësive ndër personale dhe 
teknike për të përmirësuar inspektimet 
dhe menaxhimin e ankesave.  

Po ashtu, gjatë trajnimit u diskutuan 
tema te tilla  se si  dhe do të aplikohet 
një qasje analitike dhe bashkëpunuese 
për përmirësimin e veprimeve dhe 
performancës së DSP-së. 

Qasja gjithëpërfshirëse e trajnimit do 
të ndihmojë në fuqizimin e personelit 
të DSP-së për të adresuar sfidat 
komplekse, për të marrë vendime të 
informuara dhe për të zbatuar masa që 
do të rrisin performancën dhe 
reputacionin e Policisë së Shtetit.  

Në fund të trajnimit, pjesëmarrësit u  
pajisen me  certifikatë pjesëmarrjeje. 

 
AKTIVITETET  
KRYESORE: 

 

 Trajnim 5-ditor për personelin e 

Drejtorisë së Standardeve 

Profesionale me temë “Forcimi i 

Integritetit dhe Përmirësimi i 

Vlerësimit të Performancës  

 

 Trajnimi i Oficerëve të Patrullës 

së Përgjithshme dhe Stafit të 

Sallës së Komandës dhe 

Kontrollit për Zbatimin e Policimit 

në Komunitet – DVP Tiranë 

 

 NSPK-të për edukimin vazhdojnë 

punën  ndërgjegjësuese në 

shkolla 

 

Ky program financohet nga Qeveria Suedeze   

Ekipi i Menaxhimit të Programit 
SCPA vijon të zhvillojë trajnimet 
mbi zbatimin e Policimit në 
Komunitet gjatë javës së 1-rë, 2 -të 
dhe 3-të të muajit shkurt 2025 në 
DVP Tiranë.  

Trajnimi treditor iu drejtua 75 
Oficerëve të Patrullës së 
Përgjithshme (OPP) dhe personelit 
të Sallës së Komandës dhe 
Kontrollit (SKK) nga 7 Komisariatet 
e Policisë së DVP Tiranë dhe të 
Komisariatit të Policisë Krujë. 

Të trajnuarit gjatë trajnimit u 
njohën si me pjesën teorike ashtu 
edhe me ushtrimet praktike dhe 
me punën në grup, duke u fokusuar 
në filozofinë e Policimit në 
Komunitet dhe zbatimin e 
elementeve të saj në punën e 
përditshme të oficerëve të Policisë 
së Shtetit.  

Gjithashtu, atyre iu prezantuan 
situata/ushtrime praktike për t’u 

trajtuar dhe zgjidhur prej tyre teksa 
punuan në grup me synimin për të 
siguruar masat që duhen marrë në 
mënyrë proaktive për zbatimin e 
elementeve të Policimit në 
Komunitet.  

Me qëllim për të ofruar module 
trajnimi gjithëpërfshirëse, ekipi i 
Programit SCPA bashkëpunon me 
Qendrën Kundër Ekstremizmit të 
Dhunshëm, ekspertët e së cilës 
ofrojnë leksion ndërveprues mbi 
luftën kundër esktremizmit të 
dhunshëm. 

Praktikat më të mira të BE-së për 
zbatimin e filozofisë së PK-së u 
ndanë e shkëmbyen me oficerët e 
PSH.  

Në përfundim të këtij trajnimi, 
oficerët e PSH arrijnë të 
përmirësojnë njohuritë dhe 
kapacitetet e tyre për zbatimin e 
Policimit në Komunitet.  

Ky Program financohet nga Qeveria Suedeze   

www.cp-project.al info@cp-project.al 

Zbatohet  nga  

Trajnimi i Oficerëve të Patrullës së Përgjithshme dhe Stafit të Sallës së 
Komandës dhe Kontrollit për Zbatimin e Policimit në Komunitet – DVP Tiranë 

Zbatohet  nga  

NSPK-të për edukimin vazhdojnë punën  ndërgjegjësuese në shkolla 

Në zbatim të Marrëveshjes së 
Bashkëpunimit ndërmjet Ministrisë së 
Arsimit dhe Sporteve dhe Ministrisë së 
Brendshme, si dhe Urdhrit të Drejtorit 
të Përgjithshëm të Policisë së Shtetit 
nr. 1076, datë 14.09.2022, “Për 
zbatimin e Programit ‘Siguria e të 
Rinjve’ në shkollat 9-vjeçare publike 
dhe jo publike,” Ndihmës Specialistët e 
Policimit në Komunitet për Edukimin 
dhe Punën me të Rinjtë kanë vijuar 
punën edhe gjatë muajit shkurt për 
zhvillimin e temave të ndërgjegjësimit 
sipas moduleve përkatëse. 

Siç raportohet, NSPK-të kanë mbajtur 
kontakte me koordinatorët vendorë të 
ZAV-ve dhe kanë hartuar bashkërisht 
grafikun mujor për zhvillimin e temave 
në shkollat 9-vjeçare brenda zonave të 
tyre policore. 

Gjatë këtij muaji, punonjësit e policisë 
janë angazhuar në temat e 
ndërgjegjësimit për mospërdorimin e 
duhanit, alkoolit dhe drogës, si dhe 

kanë vijuar me temat për sigurinë 
në rrjetet kompjuterike, në ato 
shkolla ku nuk kishin mundur t’i 
realizonin gjatë periudhës 2024. 

Monitorimi i aktiviteteve të NSPK-ve 
nëpërmjet forumit online tregon se 
NSPK-të e komisariateve të Vlorës, 
Durrësit, Kukësit, Shkodrës, Lezhës, 
Gjirokastrës, Kurbinit, Mirditës 
Korçës, Përmetit, Pogradecit,  
Sarandës, Krujës si dhe të 
komisariateve  ë DVP Tiranë, kanë 
pasur një intensitet më të lartë 
pune. 

Sipas analizës së algoritmit të këtij 
forumi, janë postuar gjithsej 562 
postime, të cilat janë parë në 
mënyrë interaktive nga 13,043 
persona.  

Ndër to, 335 komente kanë 
përshëndetur dhe vlerësuar punën e 
këtij grupi specialistësh. 


